
Аннотация 

Ушбу тезисда мактабгача таълим муассасаларида миллий ва ҳаракатли ўйинларни ўтказиш 

методикаси тўғрисида фикрлар келтирилган. 

Калит сўзлар: мактабгача таълим муассасалар, миллий ва ҳаракатли ўйинлар, жисмоний 

тарбия ва спорт. 

 

“Ҳеч бир нарса мамлакатни спорт каби тезда дунёга машҳур қила олмайди”,- деб билган 

Республикамизнинг биринчи президенти И.А.Каримов мустақилликнинг илк кунларидан 

жисмоний маданият ва спортни юксалтиришга алоҳида диққат эътиборни қаратган эдиларки, 

қисқа фурсатда дунёнинг ўнлаб мамлакатларида юртимиз байроғи кўтарилиб,Ватанимиз мадҳияси 

янгради.Ўзбек спортчилари эпчиллиги, куч- қудратда, ақл-идрокда, тафаккурда, маҳоратда 

нималарга қодирлигини кўрсата олади. Умуминсоний қадриятларнинг миллий моҳияти бўлмиш 

спорт ва жисмоний тарбия давлат сиёсатига айланган истиқлол замонида соғлом авлодни 

тарбиялаш ва шакллантириш бош вазифалардан ҳисобланади.Шундай экан,биз ҳар бир ўсиб 

келаётган ёш авлодни жисмоний тарбия ва спорт руҳида тарбиялашимиз керак. Миллий ҳаракатли 

ўйинларни машғулот давомида қўллаш болаларга катта қизиқиш уйғотади,уларни кайфияти ва 

бошқа руҳий сифатларига таъсир кўрсатади. Тарихимиздан мерос бўлиб қолган ўзбек халқ миллий 

ўйинлари ҳаётда тадбиқ этишга кенгроқ йўл очиб берилиши, уни оммавий тус олдирилиши, 

оилада, мактабгача таълим муассасаларида, мактабларда, дам олиш жойларида, ҳар хил маросим 

ва байрамларда уни ташкиллаштириш ўсиб келаётган ёш авлод тарбиясига ижобий таъсир 

кўрсатади. Миллий халқ ўйинлари қадим қадим замонлардан бошлаб, халқ маросимларида, урф- 

одатларда мустақил бир соҳа сифатида мусобақаларда кенг қўлланилган бўлиб, минг йиллар 

давомида ривожланиб, такомиллашиб келган.Ўзбек халқ ўйинлари ўзига хос урф-одатларидан, 

турмуш шароитларидан, яшаш иқлими, тарихий обидалар, атроф-муҳит шароитидан келиб чиққан 

бўлиб, шуларга яраша жинсига, ёшига, саломатлигига кўра қўлланилади. (1). Таъкидлаш жоизки, 

ўзбек халқ ўйинлари ва умуман ҳаракатли ўйинлар анча ютуқларга эга. Маълумки, ўзбек халқ 

ўйинлари ўз ичига ҳаракат жиҳатидан ҳар хил жисмоний сифатларни ривожлантиришга 

йўналтирилган ўйинларни қамраб олади. Ҳаракатли ўйинлар тизимининг ҳар бир бўғинларидаги 

ягона мақсад; болаларни ҳаётга, меҳнат ва Ватан ҳимоясига тайёрлаш ишини амалга оширишдир. 

Мактабгача ёшдаги болаларни жисмоний тарбиялашнинг вазифалари, уларни ёш хусусиятларини 

ҳисобга олган ҳолда берилади. Ҳозирги кунда жисмоний тарбия ва спортга жуда катта аҳамият 

берилмоқда. Чунки биз техника тараққий этган даврда яшамоқдамиз, бу эса инсоният меҳнатдан 

озод бўлиб, энг хавфли касалликларга олиб келувчи кам каракатлиликка учрашмоқда. Мактабгача 

тарбия ёшидаги болаларга жисмоний машқларни ўргатишда гимнастиканинг ўрни беқиёсдир. 

Гимнастика киши организмига ҳар тамонлама таъсир этадиган, унинг асосий физиологик 

жараёнларини кучайтирадиган, гармоник ривожланишига ёрдам берадиган махсус танланган 

машқлар тизимидир. Гимнастика машқлари туфайли ҳаётий зарур ҳаракат кўникмалари, 

ҳаракатларнинг гўзаллиги ва аниқлиги шаклланади, асосий сифатлар-чаққонлик, тезкорлик, куч, 

чидамлилик, эгулувчанлик ривожланади. Ҳаракатли ўйинлар жисмоний тарбиянинг асосий 

воситасидир. Ҳаракатли ўйинлар болаларнинг ҳаракат фаолияти жисмонан ривожланишига, 

ҳаракат кўникмалари ва жисмоний сифатларнинг шаклланишига, организмнинг функсионал 

фаолиятини оширишга ва қувноқлик туйғуларини кучайтиришга ижобий таъсир кўрсатади. 

Болаларнинг ҳаракат фаолиятини ташкил этишда спорт ўйинлари ва машқларини катта аҳамият, 

эътибор берилади. Болалар боғчасида жисмоний тарбияни ташкил этишнинг шакл ва усуллари 

мавжуд. Жисмоний тарбия машғулотлари болаларни жисмоний машқларни мунтазам 

ўргатишнинг асосий шаклидир. Ҳаракатли ўйинлар мактабгача тарбия ёшидаги болаларнинг 

асосий ҳаракат фаолияти, шунингдек жисмоний машқлар сифатида тарбиячи томонидан куннинг 

турли вақтида, ҳар бир ёш гуруҳи кун тартибига мувофиқ; эрталаб, тушда ва кечги сайр пайтига 

режалаштирилади. Тарбиячи ўйинларни тақсимлашда ҳаракат кўникмаларининг такомиллашувига 

хизмат қилувчи ҳаракат мазмунининг ранг-баранглигига, зарур такрорийлик , мураккаблашувни 

кўзда тутади. Мактабгача тарбия муассасаларида болаларнинг жисмоний тарбияси барча ходимлар 

жамоаси томонидан амалга оширилади. Барча ходимлар, мудирадан тортиб, то техник ходимгача 

ҳар бир боланинг ҳаётини муҳофаза қилиш ва соғлиқни мустаҳкамлаш ҳамда жисмоний 

тарбиянинг бошқа вазифаларини ҳал қилишга даъват этилганлар. Мактабгача ёшдаги болалар 

ўйинлари ўзининг ранг-баранглиги билан ажралиб туради. Ўйинлар ўз мазмуни ва ташкил 

этилиши, болаларга таъсир кўрсатиш даражаси, воситаларнинг турлари ҳамда келиб чиқишига 

кўра хилма-хилдир. Болаларга тарбиявий таъсир кўрсатишни тўғри ташкил қилиш орқали ўйин 

сужетининг кўлами кенгайиши мумкин. Бола мактабгача таълим муассасасига келган кунда 

уларнинг ўйинлари фақат оилавий турмушдаги воқеаликни акс эттирса, машғулотда билим олиш, 

сайрга чиқиш, табиатни кузатиш натижасида ўйинларнинг турлари кўпайиб, ўйинлар сонига сон 

қўшилиб бормоқда. Болалар ўсиб, улғайган сари уларнинг ўйинлар сужети тобора бойиб, хилма-

хиллашиб бораверади. Шу сабабли ҳам мактабгача таълим муассасаларида болалар саломатлигини 

ошриш борасида ҳаракатли ўйинларни ўрни ва аҳамияти беқиёсдир. Ҳаракатли ўйинлар ҳаракат 

қобилиятларини комплекс ривожлантириш вазифасининг амалга оширилишини максимал 

даражада таъминлайди. Чунки уларнинг мазмуни ҳаракат дастурларини ривожлантириш ва 

алмаштиришга йўналтирилган. Педогогика амалётида предметлар билан сужетли, ҳаракатли ва 

дидактик ўйинлар фарқланади. Болалар жисмоний тарбиясида ҳаракатли ўйинлар жуда катта 

аҳамиятга эга. Кичик мактабгача ёшдаги болалар табиий ҳаракатларни ўйинлар ёрдамида 

ўзлаштирадилар. Ҳаракатли ўйинлар болаларни жисмонан тарбиялашнинг асосий воситалардан 

бири. Уларни икки ёшдан бошлаб қўллаш мумкин.Бу даврда болалар югуриш, сакраш, улоқтириш, 

тирмашиб чиқиш каби ҳаёт учун зарур ҳаракат кўникмаларини ўзлаштира бошлайдилар. 

Жисмоний ривожланишдан ташқари, ҳаракатли ўйинлар болаларда ирода, мардлик, қатъиятлилик, 

чидамлилик, журъат каби хислатларни тарбиялашга ёрдам беради. Ҳаракатли ўйинлар чоғида 

болаларнинг ҳаракатлари такомиллашади, ташаббускорлик ва мустақиллик, ишонч ва қадрият 

каби сифатлари ривожланади. (2). Катта мактабгача ёшдаги болаларнинг ўйинларида ўринбосар 

предметлар ҳам, кўпгина бошқа ўйин ҳаракатлари ҳам шарт эмас. Болалар предметлар ва улар 

билан боғлиқ фаолиятларни тенглаштириб, ўз тасаввурларида янги вазиятларни юзага келтира 

бошлайдилар. Ўйин ички томондан амалга оширилиши мумкин. Бола шахсининг ривожланишига 

ўйиннинг кўрсатадиган таъсири шундан иборатки, у орқали бола катталарнинг юриш-туриши, 

ўзаро муносабати билан танишади, булар унинг ўз ҳатти-ҳаракатлари учун намуна бўлиб хизмат 

қилади, бола ўйинда мулоқот олиб боришнинг асосий кўникмаларини, тенгдошлари билан 

муносабат ўрнатиш учун зарур сифатларни ўзлаштиради. Мактабгача ёшдаги бола ўйнаб туриб 

ўқийди, у ўқишга худди муайян қоидали мавжуд бўлган ўзига хос роли ўйиҳга қарагандай 

қарайди. Бироқ мазкур қоидаларга амал қилиш асосида бола ўзи сезмаган ҳолда энг сода ўқув 

фаолиятини ўзлаштиради. 

